
  1. Ընթացիկ իրավիճակը և իրավական ակտի ընդունման անհրաժեշտությունը.
            2013 թվականի հուլիսի 1-ից ուժի մեջ է մտել 2013թ. հունիսի 27-ի «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» N 660-Ն որոշումը,  որի 1-ին կետով կատարվել են փոփոխություններ  ՀՀ կառավարության 2003թ հուլիսի 10-ի «Հանրապետական գործադիր մարմիններում հայեցողական պաշտոններ զբաղեցնող, հանրապետական գործադիր մարմինների և մարզպետարանների աշխատակազմերում քաղաքացիական աշխատանք կատարող, հանրապետական գործադիր մարմինների, մարզպետարանների աշխատակազմերում, Հայաստանի Հանրապետության դատական դեպարտամենտում, Հայաստանի Հանրապետության կառավարությանն առընթեր Հայաստանի Հանրապետության ոստիկանությունում տեխնիկական սպասարկում իրականացնող, ինչպես նաև Հայաստանի Հանրապետության կառավարությանն առընթեր Հայաստանի Հանրապետության ոստիկանությունում ոստիկանության (զինվորական) կոչում չունեցող աշխատողների նվազագույն պաշտոնային դրույքաչափերը սահմանելու մասին» N 837-Ն որոշման մեջ և Հայաստանի Հանրապետության նվազագույն պաշտոնային դրույքաչափ  է սահմանվել 59525 դրամը` 46300 դրամի փոխարեն, միաժամանակ, 2014 թվականի հունվարի 1-ից 10%-ի չափով ավելացել է հաշվարկված աշխատավարձի ֆոնդը, ըստ այդմ առաջացել են անհամապատասխանություններ նորմատիվներում ներառված տարեկան ծախսերի և օրենսդրությամբ սահմանված կարգով հաշվարկված աշխատավարձի ֆոնդի միջև, ուստի անհրաժեշտություն է առաջացել փոփոխություն կատարելու ՀՀ կառավարության 2005թ.հուլիսի 14-ի N 1176-Ն որոշման մեջ: 
2. Առաջարկվող կարգավորման բնույթը.	
 ՀՀ ոստիկանության և տնտեսվարող սուբյեկտների միջև կնքված պայմանագրերի վերանայման (վերակնքման) գործառույթը հնարավորություն կընձեռի ապահովել ՀՀ ոստիկանության ստորաբաժանումների կողմից պահպանության և անվտանգության ապահովման ծառայություններ իրականացնող ծառայողի աշխատանքի վարձատրությունը ապահովելու համար:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ ոստիկանության ֆինանսաբյուջետային և իրավաբանական վարչությունների կողմից:
    4. Ակնկալվող արդյունքը
       Իրավական ակտի ընդունման և կիրառման դեպքում կապահովվի ՀՀ ոստիկանության ստորաբաժանումների կողմից պահպանության և անվտանգության ապահովման ծառայություններ իրականացնող ծառայողների աշխատանքի վարձատրությունը:
                                    ՀՀ ոստիկանություն

«Հայաստանի Հանրապետության կառավարության 2005 թվականի հուլիսի 14-ի N 1176-Ն որոշման մեջ փոփոխություն կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտություն չի առաջանա:
ՀՀ ոստիկանություն                                                                                                 
